
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республикаын муниципальнӧй юкӧнъяслӧн мутасъясын местаяс урчитӧм йылысь, кытысь ӧти и сійӧ жӧ транспорт средстволысь,
кутшӧмӧн вӧдитчӧны заказ серти пассажиръясӧс да багаж
автомашинаӧн новлӧдлӧм могысь, ӧти тӧлысь чӧжӧн куимысь унджыкысь мӧдӧдчӧмсӧ колӧ сӧгласуйтны уполномочитӧм
Коми Республикаса олӧмӧ пӧртысь власьт органкӧд
“Россия Федерацияын автомашина транспортӧн да карса мувыв электрическӧй транспортӧн пассажиръясӧс да багаж пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпаслӧн 38 статьяса 1 да 3 юкӧнъяс, “Коми Республика мутасын автомашина транспортӧн йӧзӧс транспортӧн могмӧдӧмсӧ котыртан ӧткымын юалӧм йылысь” Коми Республикаса Оланпаслӧн 4 статьяса 1 юкӧнын 17 пункт серти Коми Республикаса Веськӧдлан котыр шуис:
1. Урчитны Коми Республикаын муниципальнӧй юкӧнъяслӧн мутасъясын местаяс, кытысь ӧти и сійӧ жӧ транспорт средстволысь, кутшӧмӧн вӧдитчӧны заказ серти пассажиръясӧс да багаж автомашинаӧн новлӧдлӧм могысь, ӧти тӧлысь чӧжӧн куимысь унджыкысь мӧдӧдчӧмсӧ колӧ сӧгласуйтны уполномочитӧм Коми Республикаса олӧмӧ пӧртысь власьт органкӧд, содтӧд серти.
2. Индыны Коми Республикаса инвестиция, промышленносьт да транспорт министерствоӧс Коми Республикаса олӧмӧ пӧртысь власьт органӧн, кодӧс уполномочитӧма сӧгласуйтны тайӧ шуӧмлӧн 1 пунктын индӧм местаясысь мӧдӧдчӧмсӧ.
3. Коми Республикаса инвестиция, промышленносьт да транспорт министерстволы тайӧ шуӧм вынсялан лунсянь 30 лун чӧжӧн вынсьӧдны Коми Республикаын муниципальнӧй юкӧнъяслӧн мутасъясын урчитӧм местаясысь транспорт средстволысь, кутшӧмӧн вӧдитчӧны заказ серти пассажиръясӧс да багаж автомашинаӧн новлӧдлӧм могысь, мӧдӧдчӧмсӧ сӧгласуйтан пӧрадок (сы лыдын татшӧм сӧгласуйтӧмын ӧткажитӧм вылӧ подувъяс).
4. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     Л. Максимова
Сыктывкар
2018 вося ӧшым тӧлысь 13 лун
525 № 
Коми Республикаса Веськӧдлан котырлӧн 
2018 во ӧшым 13 лунся 525 №-а шуӧм дорӧ
СОДТӦД
Коми Республикаын муниципальнӧй юкӧнъяслӧн мутасъясын
МЕСТАЯС,
кытысь ӧти и сійӧ жӧ транспорт средстволысь, кутшӧмӧн вӧдитчӧны
заказ серти пассажиръясӧс да багаж автомашинаӧн новлӧдлӧм могысь,
ӧти тӧлысь чӧжӧн куимысь унджыкысь мӧдӧдчӧмсӧ колӧ сӧгласуйтны
уполномочитӧм Коми Республикаса олӧмӧ пӧртысь власьт органкӧд
Татшӧм автостанцияяскӧд, сувтлан пунктъяскӧд орчча мутасъяс, кытысь автобусъяс мӧдӧдчӧны муниципальнӧй, муниципалитеткостса да дінмукостса пыр ӧткодя ветлысь маршрутъяс кузя, 0,8 км-ӧдз радиусын:
1. “Сыктывкар КТВ” сувтлан пункт, кутшӧм меститчӧма татшӧм инпас серти: Сыктывкар, Морозов ул., 1.
2. Сыктывкарлӧн автостанция, кутшӧм меститчӧма татшӧм инпас серти: Сыктывкар, Морозов ул., 202.
3. “Аэровокзал” сувтлан пункт, кутшӧм меститчӧма татшӧм инпас серти: Сыктывкар, Сӧветскӧй ул., 69.
4. “Микунь карса КТВ” сувтлан пункт, кутшӧм меститчӧма татшӧм инпас серти: Микунь к., Дзержинский ул., 36.
5. “Емва карса КТВ” сувтлан пункт, кутшӧм меститчӧма татшӧм инпас серти: Емва к., Гущин ул., 2.
6. “Комсомольскӧй изэрд” сувтлан пункт, кутшӧм меститчӧма татшӧм инпас серти: Ухта к., Ленин шӧртуй, 28.
7. Ухта карса автостанция, кутшӧм меститчӧма татшӧм инпас серти: Ухта к., Октябр ул., 24.

